
I   ni tutu yóço, ndanìçí ún tùçun ñà xíniñúçun ún ra 
kuvi chindieé táçan ña xíçin ún kundaa ini ún ndiçi 
tùçun ñà vàxi ini tutu ña kaçvi ún ra tiaa ún. Saá tú 
kuvi ndanìçí  ún inka tùçun ñà sama káçan na inka ñuu 
tùçun ún ísávi ña Ñuu Kùàchi.

Xàçá ña káçan yóço vàça ní ña kúniñúçun yó tutu 
nuú vaxi ikùn tu’un í’vi kundaa ini yó ña tu’un ísávì ña 
vàxi nùú ndiçi tutu tiaa yóço.

En este material encontrarás las palabras que te ayudarán 
a comprender sus significados en los materiales de 
lectura o de escritura que integran tu módulo. También, 
encontrarás  otras maneras de decir las mismas cosas en 
los diferentes lugares donde se  habla tu lengua mixteco 
de Guerrero. 

Por estas razones, el uso del Vocabulario se considera 
de mucha utilidad para una mejor comprensión de los 
textos escritos. 

Tutu nùú vàxi ikùn tùçun íçvi kundaa ini yó ña tùçun ísávì
Vocabulario

tuçun sávi • tùçun ísávì • mixteco

MEVyT Indígena Bilingüe

DISTRIBUCIÓN GRATUITA
Ñà xáxà uun ké 

Este programa es público, ajeno a cualquier partido político.  Queda prohibido su uso para fines distintos a los establecidos en el programa.



Mi nombre es:

Vivo en:



MEVyT Indígena Bilingüe



 
 
DIRECTORIO 
Esteban Moctezuma Barragán 
Secretario de Educación Pública 
 
Marcos Bucio Mújica 
Director General del INEA 
___________________________________ 
 
Créditos de la presente edición  
 
Coordinación general 
Celia del Socorro Solís Sánchez 
 
Coordinación académica  
Carmen Díaz González 
Elisa Vivas Zúñiga 
 
Autoría 
Erick Armando Villa Torres 
 
Adaptación a la lengua indígena 
Ofelia Flores Rodríguez 
Hermenegildo Moreno Rojas 
Marcos Arce Álvarez 
 
Asesoría académica 
Erick Armando Villa Torres 
 
Revisión técnica 
Maribel Eloisa Hidalgo Morales 
 

 
 
 
 
 
 
 
 
 
 
Dirección gráfica y cuidado de la edición 
Greta Sánchez Muñoz 
Adriana Barraza Hernández 
 
Calidad y seguimiento editorial  
Hugo Fernández Alonso  
 
Revisión editorial 
Laura de la Torre Rodríguez 
Gabriel Nieblas Sánchez 
Alicia Naves Merlín 
 
Diseño 
Francisco Castro Miranda 
 
Diagramación 
Norma García Manzano 
Ricardo Pérez Rovira 
 
Fotografía 
Greta Sánchez Muñoz 
Banco de imágenes del INEA 

 
 
 
 
 
 
 
Empiezo a leer y escribir en mi lengua. Mixteco de Guerrero. MIBES 1. Vocabulario. D. R. 2018 ©Instituto Nacional para la 
Educación de los Adultos, INEA. Francisco Márquez 160, Col. Condesa, Ciudad de México. C. P. 06140.  
 
Esta obra es propiedad intelectual de su autor, y los derechos de publicación han sido legalmente transferidos al INEA. Prohibida su 
reproducción parcial o total por cualquier medio, sin autorización escrita de su legítimo titular de derechos. 
 
Algunas veces no fue posible encontrar la propiedad de los derechos de algunos textos y/o imágenes aquí reproducidos. La intención 
es ayudar a personas sin educación básica, y sin fines de lucro. Si usted conoce la fuente de alguna referencia sin crédito, 
agradeceremos establecer contacto con nosotros para otorgar el crédito correspondiente. 
 
Impreso en México, 2019. 



·
3
·

Tu
tu

 n
ùú

 v
à

xi
 ik

ùn
 t

ùç
un

 íç
vi

 k
un

d
a

a
 in

i y
ó 

ña
 t

ùç
un

 ís
á

vì

Ñà káçàn xàçá tutu yóço

Tutu nuú vàxi ikùn tuçun íçvi kundaa ini yó ña tùçun ísávì kú 
ña ña chindieé táçan xíçin rà sáñaçà nà náçnu na sákuaça 
kaçvi xíçin ña tutu naní MIBES 1. Xáçá yù káçvi yù ra tiaa yù 
tùçun mií yù. Tùçun ísávì Ñuu Kùàchi. Ña ini tutu yóço vàxi 
tùçun á tùçun kání ña xìínì yó á ña íçvi kundaa ini yó xíçin 
ña ñà vàxi ini Tutu tótò sákuaça nà náçnu, saá tú ini Tutu 
tótò kaçvi yó xíçin ini tutu taçnu vàá ndakaá. Xíçin tutu yóço 
kundaa vivií ini yó xíçin iin tùçun á iin tùçun kání ña kùèé 
kundaa ini yó xíçin níké kàchi ña.

Tutu nuú vàxi ikùn tùçun íçvi kundaa ini yó ña tuçun ísávi 
suçva vàxi ña: ña chìchi ña vàxi chí ndaçá íchin ndaniçi kún 
tùçun á tùçun kání vivií vàxi ikùn ña ra ndíáá kà loço nìkàçyu 
ña; ra chí ndaçá kúáça ndaniçi kún ña nìñàça kúni káchi ña 
tùçun yóço saá tú vàxi ña ña xíniñúçun yó ña.

Tutu nuú vàxi ikùn tùçun íçvi kundaa ini yó ña tùçun ísávi 
kùvàça ña xíçin tùçun ña káçàn na ña chí Ñuu Ísávì ña íyo 
Ñuu Kùàchi. Ndiatu ndi chindieé táçan tutu yóço xíçin ún ña 
kutuçva ún tiaa ún ra kuvi vivií ní ká kutuçva ún tùçun yóço.

¡Tixáçvi ní kún ña chikaa ún ndieé xíçin ndiçi yó!

Xáçá yù káçvi yù ra tiaa yù tùçun mií yù. Tùçun ísávì Ñuu Kùàchi

¿Nìxaa kuniñúçun yó tutu nuú vàxi ikùn 
tùçun íçvi?

Ini Tutu nùú vàxi ikùn tùçun íçvi kundaa ini yó ña tùçun ísávi 
vàxi ikùn tùçun, na kàchi yó saá, ndaniçi kún iin ndiakua ña 
ndachitáçan ndiçi tùçun ña inuú xáçá xíçin ña.

Tá iin tiçvi ña tùçun, chí íchin ndaniçi kún tùçun ra chí ndaçá 
kúáça ndaniçi kún ña nìñàça kúni káchi ña tùçun yóço saá tú 
vàxi ña nìxaa kuvi kuniñúçun yó ña.

Ñ
Ña nií Nìñàça kúni káchi ña:

Tiçvi chiñu ña kúni ña sáñaçà ndia iin 
chuún ndieé vàça.

Ña xíniñúçun ña:

Tutu tótò sákuaça nà náçnu niçi ña ùvì 
ña nií.

Tùçun ña 
ndaniçi yó

Nìñàça kúni 
káchi ña

Suçva kuniñúçun yó ña

A
Ácido fólico Nìñàça kúni káchi ña:

Ña vitamina B chindieé táçan ña ñà 
vàça ná kuaçnu vivií na yuvií. Tú ná 
koço na nà sìçí té ñuçu sèçe na ra té ná 
kaku sèçe na vivií ní koo na.

Ña xíniñúçun ña:

Ñá ñaçá xíçi ñá ácido fólico.

Amoxicilina Nìñàça kúni káchi ña:

Tátán ña chindieé táçan sandiçi xàçá 
kùèçè ña xíkún.

Ña xíniñúçun ña:

Koço na amoxicilina 500 mg, iin 
mituçun ña tá nùú 8 óra iin saa ndiàà 
xìnu 5 kìí.

Xáçá yù káçvi yù ra tiaa yù tùçun mií yù. Tùçun ísávì Ñuu Kùàchi

C
Calcio Nìñàça kúni káchi ña:

Ñàça ña ñúçun xíçin lakí yó xíçin  
nùçun yó.

Ña xíniñúçun ña:

Vàxi calcio xíçin léchi xíçi yó.

E
Electrolito Nìñàça kúni káchi ña:

Ndutíá rá chindieé táçan xíçin nà yuvií 
ña vií ná koo na xíçin kuñu na.

Ña xíniñúçun ña:

Tíá electrolito rá taxi na veçe tátán 
vàça ní rá.

F
Fivra dietétika Nìñàça kúni káchi ña:

Ñàça yáxi yó ña chindieé táçan xíçin 
tìxi yó, kuvi ndaniçi yó ña xíçin ña 
cerial, xíçin kuìçí saá tú xíçin iva. 

Ña xíniñúçun ña:

Ña fivra dietétika vàça ní chindieé 
táçan ña xíçin yó.

G
Gramo Nìñàça kúni káchi ña:

Ña tava na kuçva iin ñàça. Xíçin 
ndiakua yóço ké ndaniçi yó ña “g”.  
Iin mil gramo kú ña iin kílo.

Ña xíniñúçun ña:

Rà sátátán nìkàçàn ra xíçin ún nàá 
yàça iin gramo ká ñìí kaxi ún. 

Xáçá yù káçvi yù ra tiaa yù tùçun mií yù. Tùçun ísávì Ñuu Kùàchi

H
Hierro Nìñàça kúni káchi ña:

Ñàça vàxi xíçin ña yáxin yó, ini kuñu 
nà yuvií, xíniñúçun koo hierro saá ké 
vàça kana ká nìí na, ra saá kìíçin kà 
kùèçè na.

Ña xíniñúçun ña:

Nìkàçàn rà sátátán xíçin yù ña na koço 
kùàçá yù hierro.

I
Ibuprofeno Nìñàça kúni káchi ña:

Tátán ña sanduvàça ndia iin nùú kuçvi 
ní yó, xíniñúçun ña té kuçvi xìní yó, xàçá 
ña xìtia nìí nà síçì, saá té yáxen nùçun 
yó xíçin té kuçvi kuñu yó.

Ña xíniñúçun ña:

Rà sátátán taxi ra tátán ibuprofeno 
koço yù chí kuçvi ní xìní yù.

Ikùn vàxi nùú 
tutu

Nìñàça kúni káchi ña:

Tùçun ña káçàn xàçá tá iin nùú tutu ña 
vàxi ini iin tutu tótò.

Ña xíniñúçun ña:

Ikùn vàxi nùú tutu ña ndandukú kún 
vàxi ña ikùn 16.

K
Káloría Nìñàça kúni káchi ña:

Ndieé ña taxi iin ñàça ña yáxi yó. 

Ña xíniñúçun ña:

Tíavìxì vàxi ní káloría xíçin rá. 

Kánser Nìñàça kúni káchi ña:

Kùèçè ña kiçin nà yuvií. Kuvàça vàáçá 
iin kuñu ini nà yuvií.

Xáçá yù káçvi yù ra tiaa yù tùçun mií yù. Tùçun ísávì Ñuu Kùàchi

Ña xíniñúçun ña:

Ña vichin, té kama ndaniçi na kùèçè 
kánser yóço, kúvi va nduvàça na.

Kontinente 
amerikano 

 

Nìñàça kúni káchi ña:

Ñuu nùú ndeé kùàçá nà yuvií nà sàsíín 
tùçun, tákú nà Ñuu Kòçyó xíçin na ñuu 
inka xiyo.

Ña xíniñúçun ña:

[…] kundaa ini yó íyo ini ña ñuu 
kontinente amerikano, xàçá 1,379,788 
nà yuvií niçikùèçè chinkunkuya.

N
Nùú vàxi ikùn 

ñà kaçvi yó
Nìñàça kúni káchi ña:

Iin taçvi tutu tóçtò nùú vàxi ikùn ña 
kaçvi ndiçi nùú tutu.

Ña xíniñúçun ña:

Ndandukú ndó ini tutu nùú vàxi ikùn 
ñà kaçvi yó.

Nd
Ndiakua Nìñàça kúni káchi ña:

Ndiakua ña xíniñúçun yó ña vàça tiaa 
yó iin tùçun. 

Ña xíniñúçun ña:

Rà táta sákuaça ra tiaa ra ndiakua 
yóço “ñ”.

Ndiakua tíáa Nìñàça kúni káchi ña:

Ndiakua ña xíniñúçun yó ña vàça tiaa 
yó tùçun mii yó.

Ña xíniñúçun ña:

Ña ndiakua tíáa tùçun mií yù kùèé 
íçvi ña.

Xáçá yù káçvi yù ra tiaa yù tùçun mií yù. Tùçun ísávì Ñuu Kùàchi

Ñ
Ña kìndòo Nìñàça kúni káchi ña:

Ñà kìndòo iin tiçvi nà yuvií ña kúvi vívií 
kundeé na. 

Ña xíniñúçun ña:

Ña kìndòo ndiçi nà yuvií ndeé iin ñuu 
ña nàá sakána kà na mìçí ini ìtia.

Ña kotondosoó 
yù mií yù

Nìñàça kúni káchi ña:

Kìví iin ñaçñu ña vàxi xíçi tutu tóto, ña 
tandosoó nà yuvií ña xà kàçvi iin ñaçñu 
ña nií.

Ña xíniñúçun ña:

Ña kotondosoó yù mií yù kú ña tutu 
savií yù tiaàn. 

Ña kúni tutu 
yóço

Nìñàça kúni káchi ña:

Tùçun ña káçàn nìñàça ké kúni ña ra 
ndiatu ña kutuçva na ña xà sandiçi na 
kaçvi na.

Ña xíniñúçun ña:

Nà yuvií yóçò sàxínu na ña kúni tutu 
yóço ña nií 1.

Ña nií Nìñàça kúni káchi ña:

Kú ña iin ñàça nùú vàxi kùàçá inka ña 
ítáçan xíçin ña ra ndíkùndia táçan ña. 
Tákú tutu sákuaça nà náçnu, vàxi iin 
ña nií xíçin kùàçá ká ñaçñu ña nií xíçin 
ña saá tú iin tutu xitondosoó.

Ña xíniñúçun ña:

Ini ña nií 1 sàkuaça yó xàçá ña tutu 
vánçdíá ndatúçun.

Ña vàxi xìní 
tutu

Nìñàça kúni káchi ña:

Ña kìví iin tutu kú ña, kuvi kúu ña iin 
tùçun á iin tùçun kání.

Ña xíniñúçun ña:

Ña vàxi xìní tutu yóço kú ña ñà nií 2.

Xáçá yù káçvi yù ra tiaa yù tùçun mií yù. Tùçun ísávì Ñuu Kùàchi

Ña xà xíni yù té 
kumani ka xáçá 

yù káçvi yù

Nìñàça kúni káchi ña:

Té xáçá na káçvi na, ña nùú kiçin na 
kúénta xíçin kú ña ñà xitondiaa na ñà 
kàçvi na ra saá xà kundaa ini loço na 
nìchuun kú ña kàçàn ña.

Ña xíniñúçun ña:

Ña xà xínì yù té kumani ká xáçá yù 
káçvi yù chindieé táçan ña xíçin na 
ñà xà kundaa ini loço na nìxaa kú ña 
kàçán ña ñà káçvi na.

Ñaçñu ña nií Nìñàça kúni káchi ña:

Iin ñaçñu ña nií vàxi ini nùú tutu tótò 
sákuaça nà náçnu. Nùú ña yóço vàxi 
ña kéçé na ña vàça kutuçva na kaçvi 
na ra tiaa na.

Ña xíniñúçun ña:

Ini ñaçñu ña nií 3 sákuaça na tiaa na 
iin tutu tùçun yùçú kama.

Ñuu valí Nìñàça kúni káchi ña:

Iin tiçvi nà yuvií na inuú nùú tùçun 
káçàn, inuú vikó ndatava na saá tú 
inuú chiñu kéçé na ra kú na nà indoó 
nùú nà xindeé xìnaçá ña kán ké, saá 
síín íin na, nùú inka nùú nà ñuu valí.

Ña xíniñúçun ña:

Nà ñuu valí ísávì káçàn na tùçun  
mií na.

P
Proteína Nìñàça kúni káchi ña:

Ñàça ñà xíniñúçun kuñu nà yuvií, ña 
yóço chindieé táçan ña xíçin na ña 
nàá kìçin kùèçè na saá tú sákuaçnu ña 
kuñu na. 

Ña xíniñúçun ña:

Ña proteína vàxi xíçin ndìví vàça ní ña 
kuaçnu súkun yó.

Xáçá yù káçvi yù ra tiaa yù tùçun mií yù. Tùçun ísávì Ñuu Kùàchi

S
sida Nìñàça kúni káchi ña:

Ndiakua ña káçan xàçá iin kùèçè ña 
xíkun ra naní ña sida, ña yóço kú iin 
tiçvi kùèçè ña ndoço nà yuvií na nìxíkun 
vih. Ña vih yóço kú ña iin kùèçè xíkun 
ña sávita ini nà yuvií.

Ña xíniñúçun ña: 

Ña nàá kìçin yó kùèçè ña sida xíniñúçun 
kundiaa ní yó mií yó té kixìn yó xíçin 
iin nà yuvií.

T
Tiaa yù iin 
tùçun kání 

Nìñàça kúni káchi ña:

Nùú xà tiaa nà náçnu iin tùçun kání 
xàçá ña ndatúçun na iin chiñu.

Ña xíniñúçun ña:

Rà sáñaçà yù nìkàçàn ra xíçin yù tiaa 
yù iin tùçun kání.

Tuchí kuñu Nìñàça kúni káchi ña:

Ña tuchí kuñu nà yùvií, ña yóço kú 
ña chidieé táçan xíçin ikí na ña vàça 
ndakitáçan ña, saá tú íyo inka kàa ñà 
vàça kanda ña chí ítáçan taçvi ña. 

Ña xíniñúçun ña:

Kuçvi ní tuchí kuñu yù, ña ndieé ní kà 
kuçvi kú ña kòndò xàçá yù. 

Tunì kìví Nìñàça kúni káchi ña:

Ña xíniñúçun iin nà yuvií té kaçyu na 
nùú iin tutu té taxi na ndìàyú á té kúni 
na kundaa uni na yoó ku na savií tutu. 

Ña xíniñúçun ña:

Chinduçú yù tunì kìví yù nùú tutu ña 
tàndàçáyù.

Xáçá yù káçvi yù ra tiaa yù tùçun mií yù. Tùçun ísávì Ñuu Kùàchi

Tutu nìxa 
kùàçàn yù

Nìñàça kúni káchi ña:

Tutu ña vàxi nùú ndiçi tutu tóçtò nùú 
ndoó ña sákuaça yó ndiçi nùú tá iin 
ña nií.

Ña xíniñúçun ña:

Tutu nìxa kùàçàn yù ndataxi yù ña 
té kúmaní ká xáçá yù tiin yù tutu 
xitondosoó yù ña xà sandiçi yù kaçvi yù 
ndiçi saá tutu.

Tutu nùú vàxi 
ikùn ñàça

Nìñàça kúni káchi ña:

Tutu nùú tiaa ikùn na kìví ñàça xáçá ña 
nuú chí nìnú iin saá ndiàà chí nìnù.

Ña xíniñúçun ña:

Rà Luis savií ra iin tutu nùú vàxi ikùn 
kìví ñàça ña sataá ra ñàçá savií ra 
veçe ra.

Tutu nuú vàxi 
ikùn tùçun íçvi 
kundaa ini yó 
ña tùçun ísávì

Nìñàça kúni káchi ña:

Tutu nùú vàxi kùàçá nùú tùçun ña xàá 
xíçin ña íçvi kundaa uni yó xíçin.

Ña xíniñúçun ña:

Ña tutu nuú vàxi ikùn tùçun íçvi 
kundaa ini yó ña tùçun ísávì 
vàxi kùàçá ní tùçun nùú ña ra kuvi 
ndandukú yó iin tùçun. 

Tutu táxi ichí 
nuú ra sáñaçà 

ùvì tùçun

Nìñàça kúni káchi ña:

Tutu ña xíniñúçun rà sáñaçà ùvì nùú 
tùçun ña káçàn xíçin ra nìxa koo sáñaçà 
ra nà náçnu kaçvi na ra  
tiaa na.

Ña xíniñúçun ña:

Yùçù niçi yù tutu táxi ichí nuú ra 
sáñaçà ùvì tùçun.

Tutu taçnu vàçá 
ndakaá vàxi ña 

kúvi kaçvi yó

Nìñàça kúni káchi ña:

Tutu cheé ndakaá nùú vàxi kùàçá nùú 
tutu ña vàxi ini tutu tótò sákuaça nà 
náçnu ra xíniñúçun káçvi na ña.

Ña xíniñúçun ña:

Ndandukú ña tutu váçndíá ndatúçun 
ña vàxi nùú tutu taçnu vàça ndakaá 
vàxi ña kúvi kaçvi yó.

Tutu tótò  
kaçvi yó

Nìñàça kúni káchi ña:

Tutu ña niçi kùàçá ní nùú tùçun ña kuvi 
kaçvi nà náçnu.

Ña xíniñúçun ña:

Kaçvi iin ña ndakani ña vàxi nùú tutu 
tótò kaçvi yó ra saá ndatúçun kún ña 
káçàn ña.

Tutu tótò 
sákuaça nà 

náçnu

Nìñàça kúni káchi ña:

Tutu ña xíniñúçun nà náçnu ña sákuaça 
na kaçvi na ra tiaa na, ra savií na kùàçá 
nùú chiñu ña vàxi tá iin ñaçñu.

Ña xíniñúçun ña:

Kùàçàn vichin nùú tutu tótò sákuaça 
nà náçnu ra ndakuiin ña ndukú ña 
nùú kún.

Tutu tùçun  
yùçú yù

Nìñàça kúni káchi ña:

Tutu ña tiaa iin nà yuvií ra tiçvi na ña 
ndaçá inka nà yuvií na kanduçú xíka, 
ra kúni na káçàn na iin tùçun chiñu 
xíçin na.

Ña xíniñúçun ña:

Ná tiaa yù iin tutu tùçun yùçú yù 
kùçun ndaçá ra ñani kúáchi yù rà Juan.

Tutu tùçun yùçú 
yù kama

Nìñàça kúni káchi ña:

Tutu tiaa na xàçá ña ndakoo na iin 
chiñu kama ndaçá iin nà yuvií.

Ña xíniñúçun ña:

Tiaa iin tutu tùçun yùçú yù kama 
ndaçá ñá loço kùçva kún.

Tutu váçndíá 
ndatúçun 

Nìñàça kúni káchi ña:

Tùçun vàxi nùú iin tutu váçndíá ra 
ndátúçun ña iin chiñu cheé, ra niçi ña 
nùú ña tùçun kání valí, xíçin kolor nduvi 
saá tu xíçin nàçná náçnu vàça.

Ña xíniñúçun ña:

Káçàn nùú tutu váçndíá ndatúçun vivií 
kuxi yó ra saá ké kìçin kùèçè yó.

V
Viru Nìñàça kúni káchi ña:

Ñàça ña kùèé kuvi kúni yó, ña ñàça 
yóço kaku ña ini ñàça tíaku ra tava ña 
kùèçè xíçin nà yuvií.

Ña xíniñúçun ña:

Ña tí viru yóço kùví kúni yó rí xíçin 
tínuú yó.

Vitamina Nìñàça kúni káchi ña:

Ñàça ña xíniñúçun nà yuvií ra koo vàça 
na xíçin mií na.

Ña xíniñúçun ña:

Ña vitamina vàxi ña xíçin ñàça  
yáxin yó. 

X
Xàtún loço 

tutu nùú vàxi 
ndaçá chíñu ñà 

sákuaça kún

Nìñàça kúni káchi ña:

Kùàçá ndaçá chíñu vàxi ña kuniñúçun 
nà náçnu ña vàça sákuaça na kaçvi na 
ra tiaa na.

Ña xíniñúçun ña:

Ña xàtún loço tutu nùú vàxi ndaçá 
chíñu ñà sákuaça kún kú ña ñà  
MIBES 1.

Z
Zinc Nìñàça kúni káchi ña:

Ñàça ña xíniñúçun nà yuvií, ra chindieé 
táçan ña xíçin xìní nà yuvií, saá tú 
xíçin tínuú na xíçin inka ñàça tìxi na, 
saá tú chindieé táçan ña ña kama na 
nduvàça nùú tákùèçè na. 

Ña xíniñúçun ña:

Ña zinc yóço chindieé táçan ní ña xíçin 
xìní nà yuvií ña koo vivií na.



Mi nombre es:

Vivo en:



I   ni tutu yóço, ndanìçí ún tùçun ñà xíniñúçun ún ra 
kuvi chindieé táçan ña xíçin ún kundaa ini ún ndiçi 
tùçun ñà vàxi ini tutu ña kaçvi ún ra tiaa ún. Saá tú 
kuvi ndanìçí  ún inka tùçun ñà sama káçan na inka ñuu 
tùçun ún ísávi ña Ñuu Kùàchi.

Xàçá ña káçan yóço vàça ní ña kúniñúçun yó tutu 
nuú vaxi ikùn tu’un í’vi kundaa ini yó ña tu’un ísávì ña 
vàxi nùú ndiçi tutu tiaa yóço.

En este material encontrarás las palabras que te ayudarán 
a comprender sus significados en los materiales de 
lectura o de escritura que integran tu módulo. También, 
encontrarás  otras maneras de decir las mismas cosas en 
los diferentes lugares donde se  habla tu lengua mixteco 
de Guerrero. 

Por estas razones, el uso del Vocabulario se considera 
de mucha utilidad para una mejor comprensión de los 
textos escritos. 

Tutu nùú vàxi ikùn tùçun íçvi kundaa ini yó ña tùçun ísávì
Vocabulario

tuçun sávi • tùçun ísávì • mixteco

Este programa es público, ajeno a cualquier partido político.  Queda prohibido su uso para fines distintos a los establecidos en el programa.

